
EKOLOGIK MADANIYAT – TABIAT  HIMOYASI UCHUN  POYDEVOR
Yurtimiz kelajagi yosh avlodlar qo`lida ekan, ularni har tomonlama yetuk,  insonparvar, jamiyat va tabiat oldida  mas’uliyatli shaxslar etib tarbiyalash eng ustuvor maqsadlarimizdan biridir. Mustaqilligimiz e’lon qilinganidan buyon o’tgan qisqa davr mobaynida xalqimiz va davlatimiz tarixida katta ijtimoiy-siyosiy va iqtisodiy o’zgarishlar yuz berdi. Ko’p asrlik beqiyos ma’naviy merosimiz tarixi madaniyatimiz din-tilimiz qayta qad rostladi. Barcha turdagi ta’lim muassasalarida yoshlarimiz qalbida milliy iftixor, ekologik madaniyatni tarkib toptirishga jiddiy ahamiyat berilmoqda.  Bu borada ayniqsa boshlang’ich sinflarda o’qiyotgan tabiatshunoslik fanining imkoniyati beqiyosdir. Chunki vatanimizning boy tabiati, hilma-xil yerosti va yerusti boyliklari, xalqimiz olib borayotgan bunyodkorlik ishlari, yer shari aholisi orasidagi o’zbek xalqining obro’si, e’tiborini ortib borayotganligi o’quvchilarda milliy iftixor xissini tarkib toptiruvchi, ta’minlovchi vositalar hisoblanadi.  
Ekologik ta’lim va tarbiyaning o’quvchilarda ekologik madaniyatni  shakllantirishning  maqsadi  va vazifalarining birligi  shahar  va qishloqdagi ijtimoiy  ekologik muhitning o’ziga xos xususiyatlarini  inkor qilmaydi. O’quv tarbiyaviy ishlarning samaradorligini  oshirishga  imkon beradigan xususiyatlarni hisobga olishni nazarda tutadi. O’quvchilarda ekologik ma’naviyatni  shakllantirishda  ekologik  ekologik  ta’lim  va tarbiyaga bunday  yondoshish  shunisi  bilan  muhimki,  maktablarning  80 % atrofidagilari  qishloqlarda  joylashgan.

O’quvchilarida ekologik  madaniyatni shakllantirishning ijtimoiy  zarurligini  ko’p jihatdan  qishloq  xo’jalik  ishlab chiqarishi bilan izohlanadi. Chunki bugungi  O’zbekiston  qishloq xo’jaligi  texnika  va texnologiyani yaxshi  biladigan,  atrof–muhitni himoya qilish maqsadlarini dehqonchilik  va chorvachilik  ishi bilan bir qatorga  qo’yadigan, tabiat  bilan munosabatda yuksak  ahloqiy sifatlarni namoyon  qiladigan, o’zi  ishlab chiqarish faoliyatini tabiiy  muhitga ehtiyotkorlik, mas’ullik  va uning boyliklaridan oqilona foydalanish bilan qo’shib olib boradigan  mehnatkashlarga katta  ehtiyoj  sezadi. Tabiatga ko’rsatilayotgan salbiy ta’sirning  oldini olish yoki uning bartaraf qilish, ekologik madaniyatning, ekologik ma’naviyatning asosiy ko’rsatkichi hisoblanadi.

Ekologik madaniyat – bu insonning ekologik bilimlari, uning bu bilimlarga munosabati va atrof-muhitdagi  amaliy faoliyatining rivojlanib boruvchi birligidan iboratdir. Bunday madaniyatni tashkil toptirishning poydevori albatta  boshlang`ich sinfda amalga oshirilishi maqsadga muvofiqdir. Chunki bugun ekologik madaniyatni shakllantirishni nafaqat boshlang’ich sinfdan, balki maktabgacha ta’lim muassasalaridan boshlab olib borish maqsadga muvofiqdir. Zero poydevor qanchalik mustahkam bo’lsa, unga qurilgan imorat hech qachon qulamaydi.  
Shu o’rinda boshlang’ich sinflarda tabiatshunoslik darslarida ekologik madaniyatni oshirishda bevosita interaktiv usullardan foydalanishni tavsiya etamiz. 
Bu “Vena diagrammasi” usuli bo’lib, boshlang’ich sinflarida foydalanish mumkin. Bu metod uchta oval figuralarning kesishmasidan iborat. Doirachalar uchta bo’lib, bunda birinchi va uchinchi doirachalar ichiga berilgan topshiriqning farqli jihatlari yozilsa, o’rtadagi doirachaga ularning umumiy, o’xshash tomonlari yoziladi. Bu usul yordamida o’quvchilar mavzuga oid alohida sifatlarni, xususiyatlarni, ikki toifadagi narsalarni farqlashni ajratishni o’rganib oladilar. Biror bir bo’lim yakunlangach, ushbu bo’limni xulosalashda, tahlil qilishda “Vena diagrammasi” usulidan foydalanilsa, samarali natija beradi. Bu darsda  “Vena diagrammasi” usulini quyidagi tartibda qo’llash mumkin. 
1. Birinchi doira ichiga uy hayvonlari haqidagi.

2. Uchinchi doira ichiga yovvoyi hayvonlar haqidagi ma’lumotlarni yozamiz. 

3.  Ularning o’xshash tomonlarini 2-doira ichiga yozing, deb topshiriq beramiz. Bu topshiriqni bajarish uchun o’quvchilarga vaqt beriladi va vaqt tugashi bilan har bir guruhdan bittadan o’quvchi chiqib, yozganlari bilan boshqa guruhdagi o’quvchilarni tanishtiradi. 


Bundan tashqari o’quvchilarga krossvord ishlash orqali ham intelektual salohiyotini rivojlantirishimiz mumkin. Ya`ni o`quvchilar tezkorlik, mantiqiy fikrlash, individuallik hususiyatlarini rivojlantiradilar. Shu bilan bir qatorda mavzu va fan doirasida bilimlarini namoyon qiladilar. O’quvchilarda mantiqiy tafakkur rivojlanadi.  Bunga misol tarzda quyida tabiatshunoslik darsida “Suv-obi hayot” mavzusi  uchun krossvord taqdim etamiz. 

	Bo’yiga:

1) Oqar suv havzasi. 

2) Eng yirik suv havzasi.

3) Asriy …..
	Eniga:

1) Chuqurlikda yig’ilgan suv

2) Okeangan tutashgan 

3) Yer ostida sizib chiqadigan suv

Jumladan integratsion darslarni yo`lga qo`yish orqali ham darsning maqsadi va uni amalga oshirish imkoniyat darajasi kafolatlanadi.Bularni quyidagilar asosida izohlash mumkin:
Boshlang’ich sinflarda o`qish va tabiatshunoslik integratsiyasi

O`qish va tabiatshunoslik integratsiyasi imkonlari juda keng, chunki o`qish darslari va tabiatshunoslik darslari  oldida turgan umumta`lim va tarbiyaviy maqsadlar birligi mavjud. Bu darslarda o`quvchilar o`zini o`lkasi tabiati bilan tanishishda, tabiatdagi mavsumiy o`zgarishlar bilan tanishish, xonaki va yovvoyi hayvonlar, hasharotlar bilan tanishishadi.

O`qish va tabiat darslarida umumiy tarbiyaviy maqsad bor. O`quvchilarda tabiatga muhabbat va e`zozlash his-tuyg’ularini tarbiyalash, tabiatni estetik birlikda qabul qilishni o`rgatish. Umumlashgan bir qator maqsadlar ta`lim va tarbiyaga oidlari bo`lsa ham, har bir fanning o`ziga xos maxsus pedagogik maqsadlari bor. Ularning echimiga har xil ish usullari talab etiladi.

Tabiatshunoslik va o`qish darslarida o`rganish ob`yekti bu tabiatning bir hodisasidir, lekin ularning o`rganish usullari turlicha.

O`qish darsi tabiat darsiga nisbatan o`quvchilarda estetik didni, tabiatni emotsional ranglarda qabul qilishni shakllantiradi, o`quvchilarga o`zining tabiatga bo`lgan estetik munosabatini til vositasi sifatida nomoyon qiladi. Shu borada quyida ona tili va tabiatshunoslik fanlarini integratsiyalashgan namunasini taqdim qilamiz. 
 Ona tili va tabiatshunoslik integratsiyasi

Ona tili tabiatshunoslik integratsiyalangan darslarda, ayniqsa, boshlang’ich sinflarda fanlar va tabiat hodisalarini ta`sirchan qabul qilish doimo bolalarning nutqi o`stirish ishlariga bog’liq. O`qituvchi o`quvchilarga o`simliklar, hayvonlar, o`zining tana a`zolari nomini to`g’ri aytishni o`rgatadi. Kuzatish natijalarini aytib berishni taklif qiladi. Shunday qilib bolalar o`rgangan so`zlar ularning tushunchalarida buyumlar, tabiat hodisalari aniq tasavvurlarga bog’lanadi, hayotiy mazmunga to`ladi. Bu esa bolalarni tabiatga bag’ishlangan hikoyalar, maqolalar, she`rlarni ongli ravishda o`qishga tayyorlaydi, bolalar ko`rganlari haqidagi matnni katta qiziqish bilan o`qishadi yoki o`qituvchi bilan suhbatlashganlarini yaxshiroq tushunishadi.
 Integratsiyalashgan  darslarni asosiy maqsadi, dars samaradorligiga  erishish va  vaqtdan unumli foydalanish, bolaga dunyoni  bir butunligiga aks  ettirishdan iborat.Tabiatshunoslik fanini boshqa fanlar bilan integratsiyalab o`tish bu o`quvchilarda  tabiat va jamiyat o`rtasidagi uzviy bog`liqlikni anglashlariga ko`maklashadi.
Xulosa qilib aytganda, boshlang’ich ta'lim bosqichida bolalarga tabiatshunoslik fanidan bilim berishda, ko’nikma va malakalarni shakllantirishda xilma-xil zamonaviy metod, usullardan foydalanish yuqori natija beradi. Ayniqsa, darslarni interfaol usullarda tashkil etish, integratsion ta’lim texnologiyalardan foydalanish o'qituvchidan ko’р mehnat talab qilsa-da, o’quvchilarni aniq, tez, lo’nda javob berish hamda mustaqil fikrlash qobiliyatini rivojlantirib, ijodiy faoliyatga yo’naltiradi. Chunki  noan`anaviy  darsda   o`quvchilar  savol  javob, chaqiriq kabi usullardan foydalanish, ko`rgazma-tarqatma magnitofon,  videofilmlardan  oqilona  foydalanish  mumkin.  Shu  orqali  o`quvchilar  bu  kabi  darslardan  xech  qachon  zerikish  uchun bo`sh  vaqt  topa  olishmaydi.  Ularni  fikrlash  doirasi  kengayadi, ijodkorligi, dunyoqarashi  yanada oshadi. Bu dars samaradorligini ta'minlashga xizmat qiladi. Shu bilan bir qatorda  o`quvchilarda ekologik madaniyatni shakllantirish  uchun poydevor tayyorlash imkonini beradi.
Yurtimiz kelajagi bo`lgan yosh avlod haqiqiy barkamol shaxs, tabiat va jamiyat oldida mas`uliyatni his eta oladigan, nazariy bilim va ko`nikmalarni amaliyotda erkin qo`llaydigan ideal jamiyat a`zosi bo`lishi  uchun  ta`lim va tarbiyani uzviy olib borish bilan bir qatorda ijtimoiy institutlarning ham o`rni ahamiyatlidir. Ya`ni oila, mahalla, jamiyatning har bir qatlami bunda o`z ta`siriga ega. Ta`lim muassasalarining har bir bosqichida  tabiatni asrash, tabiiy boyliklardan oqilona foydalanish to`g`risida nazariy bilim  va ko`nikmalar paydo qilinsada, buni amaliyotda, jamiyat a`zolari orasida qo`llanmasa bu o`zining samarasiga ega bo`lmaydi. Buning uchun har bir mahoratli pedagog oila ,mahalla va maktab hamkorligini to`g`ri yo`lga qo`yishi lozim. Masalan, ota-onalarni tabiatshunoslik fanidan ochiq darslarga taklif qilish, mahalla nuroniylari va faollari bilan  ,,Tabiat bizning onamiz”, ,,Isrofni oldini olaylik” kabi mavzularda sinfda kechalar tashkil qilish maqsadga muvofiqdir. Bu ishlarni amalga oshirishda eng ma`qul va samarali usullarni tanlay bilish, dars va tabiat kabi tushunchalarni uyg`unlashtira olish  pedagogning bilim saviyasi hamda qobilyatlari darajasiga ko`ra natija beradi. Buning uchun esa tinimsiz izlanish va o`z ustida ishlashgina peagogni yutuqlar tomon yetaklaydi.
Sigir, qo’y, it, mushuk,  


Ot, eshak,……..





    Bo’ri, tulki, yo’lbars, maymun,……………..





  


 








                      


          





Mushuk, quyon,……………











